
Á isti ñu kama ñui kikëÁ isti ñu kama ñui kikë
Ën nuibakë nukë bënë imainun xanu tuá kama:

Ënë kirikanëx ká anua Nún aitsi ñuia bana kama á ñuikin mi axunkë ikën. Ënë kirika 
kamax upiokin sinaxun akë ikën án tuá kirika amikë nukë bënë imainun xanu án nu 
akimainun, mín upiokin sinankin, kuaikin, ñu, kirika unanti kupi.

Ënë kirikanu ká nún xuta imainun nún chichin ñuia bërama iá bana kama ikën a 
kamina mín aintsi kama mi unamimainun abëtan mi kirika akë tuá kama abëtan á 
bana kama unanti ain. Aín pëi kama án ka mi unamia uisai kara nún chaiti, nun aintsi, 
añu kara akëxa, usai shakuti, uisai kaira ninu ikë ñuina kama uniakëxa imainun rairi 
bërama iá , inua ñu kama a unanti ain, imainun bëtsi banán iai uni kama akë ñu kama, 
usokinribi kamina nún menu ikë ní kama aisama okinma bëruanti ain, akupi kamina 
upiokin sinankin usai nún chaiti kamax unia, bukua a kama manukinma unanti ain.

Aín pëi kama án ka kamabi ñu kama mi unamia akupí kamina min aintsi imainun 
abetan mi kirika akë tua akamabëtan, uisaira kara kana kia, añu kama kara ñuia kama 
unanti ain, mín ëmanu ikë uni, min aintsi kama anuxun mi kirika akë xubu ñu kamabi a 
kaman ká á ñu kama unanti ikën.

Ënë kirika iskin kamina upiokin sinanakin unanti ain, usai nún ëmanuax bukuti ain 
imainun kamaxbi upitax bukuti, kirika anuxun ati xubu anuxun kananuna kamabi á ñu, 
bana kama unanti ain, a iskin kamina usai kana ën aintsi kamabë upitax tsoti kixun 
sinanti ain.

Usa ain kamina ënë kirika upiokin bëruankin anua bana bërama nún aintsi kaman ñuia 
bana unankin ati ain, mia kamabi á bana kama unamiti kupi, usokin kamina abëtan mi 
kirika akë tuá kamabgëtan ati ain. 

Dirección General de Educación Básica Alternativa, Intercultural Bilingüe y de 
Servicios Educativos en eñ Ámbito Rural (DIGEIBIRA)





Nukën maxka shaikati ësokin, ësokin 
nukën pëñan shaikati

ësokin, ësokin
nukën chixu shaikati

ësokin, ësokin
nukën taë shaikatati 

ësokin, ësokin
kamabi nukën nami shaikati ësokin, ësokin.

Usai shaikitiUsai shaikiti

Ka uitia ka uitia
ka saibutia

ka uitia ka uitia. 
Isara kama ka banaia

ka uitia ka uitia
tsatsa kama ka nashia.

Uí upiUí upi

Ën ñuina, ën ñuina ka ain maxkatan 
paëoia usai ia ka rukuturun achushi 
maiti tunanra pañumiaxa.

Ën ñuina, ën ñuina ka ain rëkinan 
paoëia usai ia ka rukuturu án aniz 
kubionkë xanokë á xëanun inanxa.

Ën ñuina, ën ñuina ka ain niutunën 
paëioa usai ia rukuturu án rimunan 
baka xëanun iananxa.

Ën ñuinaËn ñuina

Achushi, rabë, kimisha tsatsa ratsu.
Rabë rabë, mapai, mapai imainun 

achushi tsatsa ratsu 
 mapai imainun rabë, mapai 

imainun rabë rabë, tsatsa ratsu
anuax ka achushi ra anun ka mapai 

rabë ikën.

Tsatsa kamaTsatsa kama

Chunkira ka kuania chunkira ka aia, 
ain baanu ka chunkira kuania, an 

nu pikëx ka paëra ikën chunkira ka 
kuania chunkira ka aia.

ChunkiraChunkira

Ipu ipu 
ax ka bakanu ia

ipu ipu
anka maxax uñuia
ain ina ka shaikaia

ain pais ka shaikaia.

IpuIpu

Tsatsa tsatsa 
an ka maxax uñuia 

tsatsa tsatsa ax ka shërëtibi bukuia
tsatsa tsatsa ax ësai mëñuia.

TsatsaTsatsa

Bari ka uruia
kamabi nëtë ka bari ax uruia 

pëkakin ka nu baria an nu xaroia.

Bari urukëBari urukë

12



Chari ax ka manami nuamia.
Usai i ka sharakuainia

piti bari ka manami 
nuania 

usa ixun ka xëki pia 
usa ixun ka banin pia.

ChariChari

Ën atoripa tua ka buntish kakë ikën
an ka xëki pia 

an ka champu pia
matsin akëx ka, pianx pianx kia, usai 
ia ka ain titan xanoia, ain pëchi mëu 

ka ain titan xanoia.

Atoripa tuaAtoripa tua

Chinaxkuru tuará ax ka 
iruaxa, iruaxa, iruaxa
Uí án ka ukin buanxa.

Bari án ka pikuxun chinaxkuru 
tua á ëskaxa.

Chinaxnuru tuará ax ka 
Iruaxa, iruaxa, iruaxa.

Chinaxkuru tuaChinaxkuru tua

Imëishi kananuna isananti ain
ënë nëtë ka këñuaxa

ën mëkën kana manami oín
ën mëkën kana shaikai usokin kana, 

kana kuani kixun kain.

Imëishi isanantiImëishi isananti

Atsa xëati atsa xëati
nëishaman, nëishaman anun 

kaniti anun kaniti
atsa xëati 

nëishaman (ii).

Atsa xëatiAtsa xëati

Kamabi nëtë kana kirika ai kuani 
anuxun kana unani kuani;

a, e, ë, i, o, u (ii)
chuamashi tani kana ën xubunu kuani, 

kana unanbaiti; 
a, e, ë, i, o, u (ii).

Xubu anuxun kirika atiXubu anuxun kirika ati

Ëx kana xubuñu ain ax ka 
Ikë ësa, ësa.

Kuin putai ka ia
ësai, ësai

atsin kaskin kana mëín
ësokin, ësokin.

Ën taxaka ka tërënin
ësokin, ësokin imainun ësokin.

Ën xuburaËn xubura

Chaxuratsu ninu ikë uisa kaina inin, ianm 
ka it chaxuratsu, kuainun ka kuan churuni, 

chirini ninuax, bashinuax, bakanuax 
imainun xëxanuax kuainun ka at.

ChaxuraChaxura

Kamaxbi kananuna xubuñu ain anun 
isti rabë imainun ain xëkuë ñau atsinti, 

taxkakëbëtan iskë xanu achushi aia, 
anuxun ë kaia, atian kara nukën tita.

XubuXubu

Kirika akë xubu anuxun 
kananuna kamaxunbi unani a, b, 
ch, e, ë, i, k, m, n, ñ, o amaribishi 
banati, inshati unanin (II) p, r, s, 

sh, x, t , ts, u.
Banati ishati unani (ii).

Bana unantiBana unanti

Ën ispa uinu kaina ain, ui kaina ai kixun 
kana sinani nainu imainun parunu ui 

kaina ai kixun kana sinani.
Isparatsu uinu kaina ain uinu kaina ai 
kixun kana sinanimin tiri kana iskasin, 

min kamina upi inin pëkin, ën ispa uinu 
kaina ain.

IspaIspa

23



Pëmpëxo kama ax ka rouanu 
nuanabatia.

Pëmpëxo kama ax ka í kama anu 
nuanabatia pëmpëxo kama ax ka baka 

ku[ëbi nuanabatia.

PëmpëxoPëmpëxo

Upi ñamëkiri kana mitsu kain.
Upi ñamëkëkiri ënan.

Upi ñamëkiri xanu án kirika amikë.
Upi ñamëkiri ënan.

Upi ñamëkiri ëbë tuá kama
bëri kana upi sinani

upi ñamëkiri shakuti ka nukuaxa.

Upi ñamëkiriUpi ñamëkiri

Charu tua, charu tua, ka pikú, ka pikú, 
kamina isti ain (ii)

 uiti ñu kara nukën papan uniokëxa.

CharuCharu

Kuaiti kuëanan kana shakuti kuënin.
Kuati kuëanan kana kirika ati kuënin.
Kan abana unani a kupi kana kamabi 

nëtë kirika ai kuanin.

Kana kuëninKana kuënin

Ën pëñán imainun mëkëñu kana ain, 
kana shaikati ain ësokin, ësokin.

Ën pëñán imainun mëkëñu kanan ain, 
tupunun ka akán

1,2,3,4,5.

Ën pëñán imainun mëkëñu kanan ain, 
tupunun ka akán.

1,2,3,4,5.
Kamaxunbi kananuna tupunti ain.

Ën mëkënËn mëkën

Manish anu puruti an ka pikasia, 
kamabi manish kananuna anu tupixun 

puruti ain, nónsi xaka imainun rata, 
pisha akamaribi.

Manish purutiManish puruti

Uisa kat pito pito, uinu kaina kuanin, 
upira aish kamina kuanin, pimpón, 

ëman (ii).

Ën boËn bo

Ën rabë nunún bakë kama ka 
nashi kuanxa, ain anakara ax ka 

bëru kasi iaxa.

Ain tita an ka nishkin a rabë 
ñukaxa, anuax ka nunún bakë 

rabë ax ianxa.

Nunún bakëNunún bakë

Ën bëmana ka turuara ikën rëkiñu 
imainun kana kuëbiñu ain anun banati, 

kuaiti, imainun anun shakuti (iii).

Ën bëmanaËn bëmana

Manami, manami okin kana ën pëñán 
buarui kana mëtashkin.

Meu, meu kana ën pënán buanpati 
anuax kana mëtashkin.

Manami imainun meuManami imainun meu

Achushi makún ka iaxa ain chupa 
planchanai, usokin ain ka ain ina 

mënuaxa. Ain paë anu ka ro nanxa, 
usoxun ka chupan ain ñukë á nëaxa, 
usai ka makún ax ain ina mënuaxa.

MakúnMakún

34



Xubún bëru, xubún uisa kara nëtë 
pëkara kamina ë kati ain, kara bari ikën, 

kara uítisa ikën a kamina ë kati ain.

Auxun istiAuxun isti

Rabë nónsiñu kana ain, ka ikën paxa 
imainun pëkëkë, a rabëbi piti kana 

kuëni án ka ën nami kushiokin ë upiokin 
kanimia.

NónsiNónsi

Pepitonëx ka achushi makun ñu ikën, 
makún ax ka chamaratsu ikën, an ka 

pia kari, tama, imainun xëki bëru a 
kamaribi.

Xëxa urama ka ax uxia ain tëpitinu ka 
ax uxia, usai uxun ka kuaikin namatia.

Makún achushiñu kaMakún achushiñu ka
Pepito ikënPepito ikën

Ashára Samuel kakë ax ka churun 
churunia ui ibukëbë masinuax, 

maxaxnuax churun churunia kuëni ka 
ashara ax churunia.

AsháAshá

Ëx kana achushi huakañu ain ax ka kia 
muuu, muuu an ka ë ain xuma inania ain 
xuma anun kaniti, a xëai kushiti nun nami 
kushiti, ën huaka ax ka kia muuu, muuu.

Ën ó kan moËn ó kan mo

Xutura, an bana buanai ë kamina ura 
menu buanti ain, rairi tua kama unanun. 

Kana kuaianan, shakuti, a kama 
kirikanua unankasi, ëbë tua kamabëtan. 

Xutura ëka ura buan (ii).

XutúXutú

Kana nikiani ninu kuani, kana nikiani 
bakanu kuani, kana nikiani xubunu kuani, 
usairibi kana nikiani nanuxun kirika akë 

xubu anu chuamashi tani kuanin.

Kana nikianiKana nikiani

Ëx kana achushi kampanañura ain 
ax ka ´´tsarán, tsarán quia´´ kamabi 
ñamëkiri ka ´´tsarán, tsarán kia´´ ë 

bësunti kupi ka ´´tsarán, tsarán kia´´ ën 
kampanara ax ka ´´tsarán, tsarán´´ kia.

Ën kampanaËn kampana

42



Ën kirika ax ka ëbë upi ikën, ëbë upi ka ax 
ikën, an ka kamabi ë unamia, kamabi bana 

ka ë unamia á kirikanëx ka ëbë upi ikën, 
án ka ë ñu unamia akupi.

Ën kirikaËn kirika

43



Imë pikutai uxë uxëra, minshi kamina 
ën sinan unanin, ën akë ñu unani, 
kamabi imë kamina ë pëkati ain 

upitax ëx uxti kupi.

UxëUxë

Ën menu kana upitax tsotin (ii).
Ën xukën kamabë kana upitax tsoti, ën 

menu kana kuëni upitax tsoti.

NíNí

Ën titaratsu, ën titaratsu ën kana mi 
itsaira kuënin akupi kana mi upioxun 

mi ikianan mi bëruanin, ën titaratsu mi 
kana itsaira kuënin.

Ën titaËn tita

Bakan kananuna ën nuntin kuanin 
tsatsa ai kananuna ën nuntin kuanin, 
tsatsa abëtsini kananuna ain, bakan 

kanu nunti anun ai.

Ën xatuËn xatu

47



Ën ëma rapasu ax ka upiokin mëniokë 
ikën, anuax kana ëbë tua kamabë 

kuaiti kuëni, akupi ka ën ëma rapasu 
ax upira ikën.

Ën xubu ëmaËn xubu ëma

48



Shinkun xëati, shinkun xëati bataira, 
bataira, ax ka ën kuëinra ikën (ii).
Shinkun xëati bataira bataira (ii).

Ën xëatiËn xëati

49



Rabë chiru tuara ax ka, uxtinuax 
pakëti ain bëmana paëaxa, anuxun 

ka rukuturun ain tita kaxa amirisbishi 
uxtinuax churuanma inun kaxa.

Ën chiruËn chiru

50



Piti (ii).
Kana leche xëai, kana piti pin, kana kuënin 

pucha, imainun kankan ñam, ñam ka ën 
kuëbi piti nachakëbë kia usokin kana ën kuëbi 

xëpuxun piti kama a pin.
Chuka (ii).

Mëkën kana piti pinuxun umpax imainun abun 
sanu shaman anun chukain, ñam, ñam, ñam, 

ka [ën kuëbi kia (ii).

Kana bëruankatiKana bëruankati

Uni Andrés kakë ax ka shunku ikë, 
ashira ka ain xubunu andrés kakë uni 

ax ia, (ii).
Imëti imëtibi, uni ax ain piti makun bari 
pikutia uni andrés ax imëtibi pikutia (ii).

Shunku anirabuShunku anirabu

52



Ëx kana rabë kuchi tuañura ain, a tun 
ka atsa, nonsi imainun puchá a kama 

pia, achushi nëtën pabëkiani nashi nashi 
kuankëtian ka inun a kuchi rabë ratuaxa.

Rabë kuchiRabë kuchi

Tash, tash, tash, taë, taë, taë,
Maiati, maiati, maiati charu ax ka 

achushi tsatsa ikën, tash, tash, tash, taë, 
taë, taë. Maiati, maiati, maiati, charu 
ax achushi tsatsa ikën, charu ax ka 

tsatsama aish kanima.

MëtashkitiMëtashkiti

54



CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción 

o     el uso indebido del poder. Asimismo, 

descentralizar el poder y la economía para 

asegurar que el Estado sirva a todos los 

peruanos sin excepción. Mediante el Acuerdo 

Nacional nos comprometemos a desarrollar 

maneras de controlar el cumplimiento de estas 

políticas de Estado, a brindar apoyo y difundir 

constantemente sus acciones a la sociedad en 

general.

